
Möhtərəm Cənab Prezident, Qəhrəman Ali Baş Komandan! 
Sizin rəhbərliyinizlə 44 günlük Vətən müharibəsində yenil-
məz Ordumuzun əldə etdiyi möhtəşəm “Zəfər Günü” Azər-
baycan tarixinin müstəsna əhəmiyyətli hadisələrindən biridir. 
Bu möhtəşəm Qələbə Sizin yorulmaz əməyinizin, mərhəmətli 
birinci xanım Mehriban Əliyevanın bütün sahələrdə Sizə mi-
silsiz dəstəyi, illər boyu böyük ustalıqla formalaşdırdığınız xa-
rici siyasət və diplomatiyanın, Azərbaycan xalqının birlik və 
əzmkarlığının məhsuludur.

Möhtərəm Prezident, mərhəmətli birinci xanım Mehriban 
Əliyeva! “Fructus Aqropark”ın kollektivi başda Siz olmaq-
la xalqımızı və dünya azərbaycanlılarını şanlı Zəfər Bayramı 
münasibətilə səmimi qəlbdən təbrik edir, ölkəmizə əbədi sülh 
və firavanlıq arzulayır! 

“Fructus Aqropark”  
MM&-nin kollektivi

8 NOYABR  
Zəfər Günü

ZƏFƏR GÜNÜ

Vətənin qəhrəman oğlu 
Yaxşı deyiblər ki, qəhrəmanlıq şərin üstünə 

getməkdir. Bəli, o da elə şərin, Vətənimizin ərazi 
bütövlüyünü təmin etmək məqsədilə erməni 
vandallarının üzərinə getdi, özü də mərd-
mərdanə. O, həyatı üçün təhlükəni ağlına belə 
gətirmədən qəhrəmanlığı ilə şərə qalib gəldi. 
Onun bu qəhrəmanlığı elə Vətən Müharibəsi 
Qəhrəmanı kimi əbədiləşdirildi. 

Söhbət döyüş yoldaşlarının “Terminator” adlandır-
dıqları, Şuşaya ilk daxil olan hərbçilərdən biri olan Xü-
susi Təyinatlı Qüvvələrin şəhid baş giziri, kəşfiyyatçı-is-
tehkamçı, 3 övlad atası Mehrab Niftəliyevdən gedir.

Mehrab Söhrab oğlu 1985-ci il mayın 13-də Quba ra-
yonunun Qamqam kəndində anadan olub. 2005-ci ildən 
2020-ci ilə qədər Xüsusi Təyinatlı Qüvvələrin döyüşçüsü 
kimi Vətənə xidmət edib. “Qafqaz qartalı” və EFES kimi 
çətin hərbi təlimləri uğurla tamamlayıb. 2016-cı il Aprel 
döyüşlərində də yüksək şücaət göstərib. Vətən müharibə-
sinin ilk günündən ön cəbhədə olan Mehrab Niftəliyev 
Füzuli, Cəbrayıl, Qubadlı, Zəngilan, Xocavənd, xüsusilə 
Hadrut qəsəbəsi, Şuşa uğrunda gedən döyüşlərdə qəhrə-
manlıq nümunələri göstərib. 

Mehrab Niftəliyev noyabrın 7-də Şuşa uğrunda ge-
dən döyüşlərdə sol ayağından yaralanıb. Noyabrın 8-də 
elə Şuşada şəhadətə yüksəlib. Noyabrın 11-də Sumqayıt-
da Şəhidlər xiyabanında torpağa tapşırılıb. “Vətən Mü-
haribəsi Qəhrəmanı” adına, həmçinin “Vətən uğrunda”, 
“Şuşanın azad olunmasına görə”, “Cəbrayılın azad olun-

masına görə”, “Füzulinin azad olunmasına görə” medal-
larına layiq görülüb.

Mehrab Niftəliyev üçrəngli bayrağımıza böyük ehti-
ram bəsləyirdi. Onun bayrağa olan sevgisi Vətənə, xalqa, 
dövlətə olan məhəbbətinə bərabər idi. gzü də hər döyüş 
meydanına hər dəfə bayraq ilə atılardı. Yeri gəlmişkən, 
Mehrab düşməndən azad edilmiş Cəbrayılda bayrağı ilk 
qaldıran hərbçilərdən biri kimi tarixə düşüb. Qarabağın 
tacı sayılan Şuşada da üçrəngli bayrağımızı qaldırmaq 
onun arzusu idi. Şair Ramiz Qusarçaylının sözləri ilə 
desək, “bayrağımızın kölgəsi düşən torpağı gözünə çək-
mək” istəyirdi. Amma şəhid oldu. 

Erməni dilini bilən Mehrab dəfələrlə hərbi kəşfiyya-
ta getmişdi. Düşmən Mehrab Niftəliyevi ələ keçirmək 
məqsədilə onun başına pul qoymuşdu. Düşmənin bu niy-
yəti ürəyində qaldı. 

 Döyüş yoldaşlarının sözlərinə görə, Mehrab döyüş-
lər zamanı yaralı və şəhid hərbi qulluqçuları savaş mey-
danından çıxarmaqla yanaşı, yaralı silahdaşlarına ilk tib-
bi yardım da göstərmişdir. 

Təkcə döyüş yoldaşlarınamı" Bu məqamda bir faktı 
da xatırlatmaq istərdim. Qamqam kəndində şəhidlərimi-
zin şərəfinə ucaldılmış xatirə kompleksinin açılış məra-
simində çıxış edən natiqlərdən birinin sözləri hamını çox 
təsirləndirmişdi... 

Deməli, belə... Adını unutduğum həmin şəxs öz 

çıxışında bildirdi ki, Bakının isti yay günlərindən biri 
idi. İki azyaşlı övladımla dənizdə çimirdik. Birdən-birə 
dalğa qalxdı. Dalğalar uşaqları ağuşuna alaraq onları də-
nizin içərilərinə tərəf aparmağa başladı. Onlardan birini 
birtəhər xilas edə bildik. İkincini isə xilas etməkdə çə-
tinlik çəkdik. Bu zaman əlində idman çantası olan pəh-
ləvan cüssəli bir şəxs özünü dənizə atdı və çətinliklə də 
olsa həmin uşağın həyatını xilas etdi. Hadisə yerinə təcili 
yardım maşını da gəldi. Mənim başım onlara və uşaqla-
ra qarışdı. Elə bu səbəbdən həmin şəxsin kim olduğunu 
öyrənə bilmədim. 

Həmin şəxs sonra bunları dedi: 

– Sözün düzü, buna görə özümü bağışlaya bilmirdim. 
Bu hadisədən bir müddət sonra televiziya kanallarının 
birində, Şuşa uğrunda gedən döyüşlərdə şəhid olanlarla 
əlaqədar hazırlanmış bir verilişə baxarkən həmin şəxsin 
fotosunu gördüm və tanıdım. O, mənim uşağımı xilas 
edən şəxs idi, yəni Mehrab Niftəliyev idi! Təəssüf ki, bu 
igidi sağlığında bağrıma basa bilməmişəm…

Yeri gəlmişkən qeyd edək ki, Vətən Müharibəsi Qəh-
rəmanı şəhid Mehrab Niftəliyevin adı Quba və Sumqayıt 
şəhərlərində küçələrə, o cümlədən Quba Texniki Təma-
yüllü Liseyinə verilib. Qamqam kəndində isə kənd sakin-
ləri tərəfindən onun, həmçinin torpaqlarımızın azadlığı 
uğrunda canından keçən digər şəhidlərimizin şərəfinə xa-
tirə kompleksi – kiçik xiyaban, park yaradılıb. Həqiqətən 
də qəhrəmanlıq ölmür, əbədi yaşayır.

QΩKUΩPDQ QASIMOV�  
ΨPΩNGDU MXUQDO৻VW

Şuşada əbədi izi qalıb... 
Şəhid Rəşad Rəhimovun ailəsi ilə ilə tez-tez əlaqə saxlayıram. Yaxşı yadımdadır ki, “Biz 

Vətən üçün doğulduq” kitabını hazırlayanda Rəşad Rəhimov məhz 2020-ci il noyabrın 8-də 
Şuşa uğrunda gedən döyüşlərdə Daşaltıda şəhid olmuşdu. 

Həyat yoldaşı İlahə xanıma zəng edib  
hal-əhval tuturam. Nə gözəl ki, artıq şəhidin 
 yadigarları –  Fatimə “İdrak” liseyində 3-cü sinifdə 
təhsil alır, oğlu gmər isə bağçaya gedir.

Dövlətimiz onları qayğı ilə əhatə etmiş, 
Sumqayıtda mənzillə təmin olunmuşlar. Şəhidin 
valideynləri İlqar və Solmaz isə digər övladları ilə 
ömürlərinə davam edirlər. Amma heç birininin nis-
gili zərrə qədər də azalmayıb. Dərd həmin dərddir, 
ağrı həmin ağrıdır.

“Şuşa indi azaddır. Biz Şuşaya qayıtmışıq. Biz 
bu tarixi qələbəni döyüş meydanında qazanmışıq. 
2020-ci il noyabrın 8-i Azərbaycan tarixində əbə-
di qalacaqdır.” Bu sözləri Ali Baş Komandandan 
eşitmək üçün, bayrağımızın Şuşada dalğalanması 
üçün nə günəşlərimiz söndü. Anaların ürəyində 
odlu silahlar açıldı. Dözdülər, “Təki Vətən yaşa-
sın”, – dedilər. 

Millət olaraq hər şəhidlə öldük, yenidən şəhid-
lərlə dirildik. Rəşad Rəhimov sağlığında həmişə 
döyüş yoldaşlarına deyirmiş: “Şuşa təkcə şuşalılar 
üçün deyil, bütün azərbaycanlılar üçün, Vətənini, 
millətini sevən hər bir vətəndaşımız üçün müqəd-
dəs torpaqdır, qaladır, abidədir”.

Rəşad 1985-ci il iyulun 16-da Tərtər şəhə-
rində anadan olmuşdu. O, 1991-ci ildə Yevlaxın 
Qoyunbinəsi kəndində Rövşən Rzayev adına tam 
orta məktəbin birinci sinfinə gedib. 2002-ci ildə 
məktəbi bitirib və həmin ili ailə Bakıının Zabrat 
qəsəbəsində məskunlaşıb. Rəşad o vaxtlar fəaliy-
yət göstərən Beynəlxalq Universitetin hüquq fa-
kültəsinə daxil olub, 2006-cı ildə oranı bitirdikdən 
sonra 3 aylıq kurs keçərək hərbi xidmətə zabit kimi 
yollanıb. Əsgəri xidmətini Gədəbəydə keçərkən 
nümunəvi və peşəkar xidmətinə görə Müdafiə 
Nazirliyi tərəfindən baş leytenant hərbi rütbəsi ilə 
dəyərləndirilib. Əsgərlikdən sonra “Azərpoçt”da 
mühafizə xidmətində çalışıb. 

2011-ci ildə sevib-seçdiyi İlahə xanımla evlə-
nib, özünə xoşbəxt yuva qurmuşdu. İki gül balası 
dünyaya gəlmişdi. 2020-ci ilin sentyabrında xalqı-
mızın başladığı “Dəmir yumruq” mübarizəsinə Rə-
şad birincilər sırasında qatıldı. Qara buludları yox 
edib, böyüyən övladlarına işıqlı sabahlar açmaq 
istəyən Rəşad bir neçə gün əvvəl səfərbərlik üçün 
qeydiyyatdan keçib və çağırış gəlməyincə, özü 
komissarlığa gedib oradan hərbi hissəyə yollanıb. 
Hərbi peşəkarlığı olduğu üçün ilk gündən tağım 
komandiri kimi döyüş əməliyyatlarına başlayıb. 
Qubadlı, Zəngilan, Şuşa və Daşaltı döyüşlərində 
iştirak edib, qəhrəmancasına döyüşüb. 

Son döyüşü Daşaltı əməliyyatında olub. İgid-
liklə, mərdliklə vuruşub. Döyüşçülər oranı azad 

etdikdən sonra noyabrın 7-də Şuşaya daxil olublar. 
Tez-tez döyüş yoldaşlarına təkrar edirmiş: “Şuşanı 
almadan şəhid olmayacağam. Dediyini də elədi. 
Şuşanın alınmasında qəhrəmanlıqlar göstərdi”.

Noyabrın 8-də Şuşanı azad edən qəhrəman 
Ordumuz Xankəndi istiqamətində irəliləyirdi. 
Döyüşçülər arasında Rəşad yenə də misilsiz şücaət 
göstərirdi. Lakin həmin gün İsa bulağı ərazisində 
gedən döyüşlərdə Rəşad şəhadətə yüksəldi. Noyabrın  
22-də Bakıda İkinci Fəxri xiyabanda dəfn olundu.

O gün dünya ağır yük olub üzərinə çökdü 
İlahənin. İgidi, aslanı, uşaqlarının atası, baş yol-
daşı bayrağa bükülü tabutda gəlmişdi evinə. Bir 
gerçək vardı, nə onun göz yaşları quruyacaqdı, nə 
bu amansız dünya Rəşad kimi oğulları aparmaqdan 
yorulacaqdı... 

Tək yolu var gənc qadının: Rəşadın ən qiymətli 
əmanətlərini – Fatiməni və gməri ona layiq bö-
yütmək və qəhrəmanını son nəfəsinədək ruhunda 
yaşatmaq. Yuxarıda qeyd etdiyim kimi, o, bütün 
bunları sədaqətlə yerinə yetirir.

gz şəhid izini torpağa salan Rəhimov 
Rəşad İlqar oğlu ölümündən sonra Azərbaycan 
Respublikasının Prezidenti, Silahlı Qüvvələrin 
Ali Baş Komandanı İlham Əliyevin sərəncamı ilə 
“Vətən uğrunda”, “Qubadlının azad olunmasına 
görə”, “Şuşanın azad olunmasına görə” və 
“İgidliyə görə” medalları ilə təltif olunmuşdur. 
Rəşadın uğrunda  canından keçdiyi Qarabağ 
Azərbaycandır!

ΨP৻QΩ Y8SİFQIZI ,  
ΨPΩNGDU MXUQDO৻VW

